
Terima kasih warga FRIM

KEHILANGAN dua ahli keluarga selang
sehari amat mendukacitakan seluruh
keluarga kami. Saya kehilangan bapa
dan ibu selang sehari. Ayah yang meng-
hidap kanser paru-paru telah mening-
galkan kami adik beradik pada pagi Isnin
8 November 2010, di waktu ibu sedang
tenat dan kritikal di hospital.

Ibu pula telah lama bertarung me-
lawan kanser payu dara yang dihi-
dapinya. Namun, Allah lebih menya-
yangi. Setelah ayah meninggal, ibu
pula menyusul meninggalkan kami
pada hari Selasa, 9 November 2010
pada jam 9 malam. Saya redha dengan

setiap ketentuan daripadaNya.

Dalam kesusahan dan keperitan
ini, Alhamdulillah, dengan pertolo-
ngan dan bantuan daripada pihak
majikan kedua-dua arwah ayah dan
ibu iaitu pihak Institut Penyelidikan
Perhutanan Malaysia (FRIM) telah
sedikit sebanyak meringankan pen-
deritaan yang ditanggung.

Pada kesempatan ini, saya ingin
merakamkan jutaan terima kasih ti-
dak terhingga kepada Ketua Pengarah
FRIM dan seluruh warga FRIM ke-
rana telah banyak membantu dalam
menguruskan urusan penghantaran

jenazah arwah ayah dan urusan pe-
ngebumian arwah ibu di Kulim.
Begitu juga dengan bantuan dalam
menyelesaikan segala urusan yang ber-
kaitan dengan pentadbiran. Kepriha-
tinan dan kecaknaan warga FRIM be-
gitu menyentuh hati seluruh keluarga
kami. Semoga Allah membalas ke-
baikan anda semua dan keprihatinan
yang ditunjukkan oleh warga FRIM ini
patut dijadikan teladan dan contoh
oleh agensi-agensi dan jabatan lain.

